
I natsisartu n ut i laasortaq, 
Mariane Paviasen, Inuit Ataqatigiit. 
Maani/ 

Aalisarneq pillugu isumasioqatigiinnermut tunngasunik § 37 naapertorlugu 
apeqqutinut nr. 118-mut akissuteqaat 

lnatsisartut suleriaasianni § 37-mi imm. 1 naapertorlugu Aalisarneq pillugu isuma­
sioqatigiinnermut tunngasumik Naalakkersuisunut apeqquteqarputit. Apeqqut suliassa­
qarfigisannit akineqartussanngorlugu innersuunneqarpoq. 

1. Kujataani aalisarnermi ineriartortitsinissamik naalakkersuisut sunik 
pilersaaruteqarpat? 

Pineqartoq 1) Kujataani aalisarnerup piniarnerullu ineriartortinnissaannut tunngasunik 
iliuuserineqarsinnaasunik Naalakkersuisut maannakkorpiaq suliaqartitsipput. Taakku 
piareeriarpata kommune aalisartullu suleqatigalugit suliniuteqarnerit 
nanginneqassapput. lliuusissat susassaqartut peqatigalugit suliarineqareerpata 
Naalakkersuisut ilisimatitsiumaarput. 

2. Aalisakkat tulaassorneqartut qeritiinnariarlugit avammut nassiunneqar­
tarnerat allanngortinniarlugu, naalakkersuisut nunatta iluani annerusumik 
suliareqqiinnermik ingerlatsinissamut periarfissarsiuusinissamut 
pilersaaruteqarpat? 

Pineqartoq 2) Aalisakkat qaleruallillu atorluarnerunissaannut periarfissat pillugit 
Naalakkersuisut aalisarnermut ingerlatseqatigiiffinnik ataavartumik oqaloqateqarput. 

3. Nunatta iluani aalisakkanik suliareqqiinneq pisisartunut apuuteriaan-
nanngorsaaneq sukkut aporfeqarami taamanna annersumik 
atorneqanngila? 

Pineqartoq 3) Suliffissuarmi tamakki isumik suliareqqiilluni ingerlatseqatigiiffiup 
tunisassiorniannginneranut peqqutaasut arlaqarsinnaapput. Suliffissuarni 
assigiinngitsuni ilivitsumik ilaannakortumilluunniit suliareqqiilluni sooq 
tunisassiortoqartarnersoq ingerlatseqatigiiffiit kisimik akisinnaavaat. Taamaattorli 
suliffissuit arlaqartut ilivitsumik tunisassiortarmata erseqqissaatigineqassaaq, 
tamatumanili tunisaq suunersoq aamma apeqqutaasarpoq, assersuutigalugumi 
suliffissuarmi pineqartumi ataatsimi saarullik niaquigaq qeritinneqarnikuusorlu 
tunisassiarineqarsinnaavoq kiisalu nipisat suai tamakkiisumik suliarineqareersut 
tunisassiarineqarsinnaallutik. 

4. Kujataani aalisarneq pillugu isumasioqatigiittoqarnissaannik pilersaaru­
teqartoqarpa? 
A) Taamaappat qaqugu tamanna pissanersoq . naatsorsuutigissavarput? 
B) Pilersaarutaasimanngippat suna pillugu kujataani isumasioqatigiinnissamik 
pilersaaruteqartoqanngila? 

Pineqartoq 4) Kujataani aalisarneq pillugu isumasioqatigiittoqarnissaanik Naalak­
kersuisut pilersaaruteqanngillat. Aalisarneq pillugu isumasioqatigiinnerit martsip qaam­
mataani nunarput tamaat eqqarsaatigalugu ingerlanneqarput, tamatumanilu kujataani 
sinniisut kattuffinneersut aalisarneq pillugu Nuummi isumasioqatiginnissamut qaaq­
qusimapput. Tassani sinniisut arlaqartut peqataapput, sinniisullu Kalaallit Nunaata 
sinneraneersut assigalugit aalisarneq pillugu inatsisissamut isummaminnik saqqummi­
ussinissaminnut periarfissinneqarlutik. Siusinnerusukkut nalunaaruteqarsimanittut aali­
sarneq pillugu inatsimmik suliniuteqarnermi alloriarneq tulliuttoq tassaassaaq isum­
mersornerit aalisarneq pillugu isumasioqatigiinnerni aallarnerneqartut nanginneqar­
nissaannut nunatsinni angalanissara. Taamaaliorniarninni aalisarneq pillugu inatsisis­
samut tunngasunik kisiannili aamma sammisanik allanut attuumassutilinnik aalisartunik, 
tunitsivinnik borgmesterimillu oqaloqateqarniarlunga Nanortalimmut, Qaqortumut 
Narsamullu juunip qaammataata naalernerani ornigutissaanga. 

lnussianersumik inuulluaqqusillunga 

~ 
Karl Tobiassen 

